
openeentreffen. Wann een Notzer oder eng Notzerin
an eng Administratioun geet, sinn dat Leit, déi ope-
neentreffen, déi matenee schwatzen.

An et gétt natierlech immens vill gutt Relatiounen, dat
ass kloer, téschent den Institutiounen, de Beamten
a Beamtinnen an den Notzer an Notzerinnen. Mee et
gétt, an dat muss een och soen, e Problem vun enger
gewéssener administrativer Rigiditéit an, wéi ech och
virdru gesot hunn, awer oft och enger - oder net oft,
awer op jidde Fall emol heiansdo -, vun enger gewés-
sener Approche, dass ee mengt, d'Leit wdren de mau-
vaise foi.

Eng Fro, déi och émmer erémkénnt, ass déi Fro vun
den Delaien, déi net respektéiert ginn, an awéiwait
déi Delaie vldicht méi flexibel kénnen ausgeluecht
ginn am Interét vum Besoin vun deem jeeweilegen
Notzer. An et stellt ee sech d’Fro, ob wierklech den
Notzer an d'Notzerin émmer genuch am Zentrum vun
der Demarche stinn, also am Zentrum vun der jeewei-
leger Administratioun, an och d'Fro, ob d'Servicer, ob
déi verschidden Administratioune genuch Personal,
genuch Zdit a Ressourcen hunn, fir op déi individuell
Besoinen eebe grad an enger Ecoute active an an
enger empathescher Demarche och wierklech kén-
nen anzegoen. Well mir brauche ganz sécherlech méi
Flexibilitéit an och vldicht méi Empathie, fir een op
deen aneren anzegoen a fir d’Gesetzer och flexibel a
ménschlech ze applizéieren.

Méi generell: Mir brauche sécherlech méi e bewosst
Nolauschteren, fir een op deen aneren anzegoen, dat
hunn ech scho gesot. Ech menge wierklech, dass dat
wichteg ass, mee dat sprengt de Kader, dat ass kloer.
Do si mer bei der Educatioun, bei eisem ekonome-
schen a kulturelle System, deen Empathie net wierk-
lech favoriséiert.

Et constatéiert een dann natierlech och, wéi ech virdru
scho gesot hunn, eng gewésse Mefiance virum Notzer,
virun der Notzerin, virum Demandeur, déi kénnt vun
engem Service. Dat liest een och duerch de Rapport
erduerch an dat ass, mengen ech, och net nei.

An do weéilt ech gdren e Beispill ginn aus der Ausse-
kommissioun, wou de Service des réfugiés gesot huet,
dass si, Zitat: ,,no Kontradiktioune" sichen an den Dos-
siere vun de Refugiéen. Si waren, Zitat: ,net do fir ze
héllefen, mee fir Detektivaarbecht ze maachen”.

An dat ass fir mech wierklech e ganz gutt Beispill,
awéiwdit et awer eng Approche ass, déi zum Deel
dann awer negativ behaft ass, déi eng negativ, jo,
Haftung an deem Sénn huet, dass ee wierklech no
Feeler sicht an no Kontradiktioune sicht, fir eeben déi
Abusen, déi eventuell Abusen erauszefilteren. An ech
bedaueren dat wierklech ganz zudéifst, wéi ech dat
héieren hunn. Dat seet awer, mengen ech, och ganz
vill aus iwwert déi eventuell jeeweileg Aarbechtsap-
proche vu verschiddenen Administratiounen, op jidde
Fall emol vun ddr heiter an désem Fall.

7.Dépdt d'une proposition de loi par
Mme Nathalie Oberweis

Exposé

Da géif ech gdr an désem Kontext eng Proposition
de loi deposéieren am Zesummenhang mam Recht
op de Regroupement familial. Ech sinn also nach
émmer beim Sujet vum Asylrecht a vum Recht op Re-
groupement familial. Well wa Ménschen duerch aus-
seruerdentlech Emstinn gezwonge ginn, vun engem
Moment op deen aneren ze fliichten, a vun engem
Moment op deen aneren aus hirem Liewe gerappt
ginn, dann erfuerdert dés tragesch Situatioun eng
besonnesch Opmierksamkeet. Vu d'Vulnerabilitéit

vun de betraffene Ménschen ass et némmen evident,
dass hei e spezielle Schutz existéiert an och d'Recht
op Familljenunifikatioun.

An enger rezenter Recommandatioun da vun der Om-
budsman ass dokumentéiert, dass et duerch den ak-
tuelle Rechtskader a rezent émgednnert administrativ
Praktiken zu enger Situatioun koum, wou Bénéficiai-
res de protection internationale grouss Problemer
hunn, oder besser gesot quasi virun der Onméiglech-
keet stinn, fir vum Recht op Familljenunifikatioun ze
profitéieren, wa si dést zum Beispill fir e Kand ufroen,
fir dat si d’Gard hunn, well déi leiflech Eltere gestuer-
we sinn.

Do gétt dann elo verlaangt, dass d’Familljenunifika-
tioun iwwer eng Demande vun enger Autorisation
de séjour pour raisons privées ugefrot gétt, wat
énner anerem mat de Konditioune verbonnen ass, e
reegelméissegt Akommes an och eng appropriéiert
Wunneng ze hunn. Mir brauchen ons awer ndischt
virzemaachen: Mir alleguerten, déi mer eis e wéineg
fir de Sujet interesséieren an och Empathie hunn,
wéssen, dass e Ménsch, dee grad alles verluer huet a
sengem Liewen, absolutt an der Onméiglechkeet ass,
all déi Konditiounen ze erféllen.

Bis 2021 gouf et dann eng extensiv Interpretatioun
vum Gesetz op de Regroupement familial, soudass
och Kanner konnte vum Regroupement familial Ge-
brauch maachen, déi net déi biologesch Kanner wa-
ren, mee wou de Regroupant, also de Beneficiaire
hei am Land, den Droit de garde am jeeweilege Land
hat. Dat war dacks de Fall, virun allem do, wou krichs-
bedéngt Familljemembere verstuerwe waren.

Dofir proposéiere mir an eiser Gesetzespropos, fir dés
Rechter nees onémgdnglech hierzestellen an den Ar-
tikel ...

M. Fernand Kartheiser (ADR) | Hér President!
M. Mars Di Bartolomeo, Président de séance | Jo?

M. Fernand Kartheiser (ADR) | Wann Der erlaabt ...
Entschéllegt, Madamm Oberweis, ech wollt Iech just
bieden ze preziséieren, datt Der déi Proposition de loi
net als Rapporteur maacht.

Mme Nathalie Oberweis (déi Lénk), auteure | Natier-
lech! Souwait ech weess ...

M. Fernand Kartheiser (ADR) | Jo, voila!

Mme Nathalie Oberweis (déi Lénk), auteure | ... ass
den zweeten Deel a mengem Numm.

M. Fernand Kartheiser (ADR) | Jo. Merci.
Une voix | Dir musst dat annoncéieren.

Mme Nathalie Oberweis (déi Lénk), auteure | Natier-
lech! A pardon, ech muss dat annoncéieren?

M. Mars Di Bartolomeo, Président de séance | Jo.

Mme Nathalie Oberweis (déi Lénk), auteure | Ent-
schéllegt! Ech annoncéieren da ganz kloer, dass dat a
mengem Numm ass. Pardon, ech hunn dat net ge-
maach!

M. Mars Di Bartolomeo, Président de séance | Jo, ...

Mme Nathalie Oberweis (déi Lénk), auteure | Jo.
Ech krut gesot, dass ech déi zwee Deeler kann an
engem maachen. Mee ech hunn effektiv net preziséi-
ert, dass dat a mengem Numm ass.

M. André Bauler (DP) | Et ass awer besser, Dir trennt
dat...

Mme Nathalie Oberweis (déi Lénk), auteure | Et ass
ganz kloer a mengem Numm. Bon, et wadr natierlech
schéin, wa mer et all géifen zesumme maachen. Mee
on verra, wann Der alleguerten dann hannendrustitt.

M. Mars Di Bartolomeo, Président de séance | Jo,
Madamm Oberweis, ...

Mme Nathalie Oberweis (déi Lénk), auteure | An
den Har Kartheiser mécht dat bestémmt och, gellt?

Ech maachen dann ...

M. Mars Di Bartolomeo, Président de séance |
... une fois n'est pas coutume.

Mme Nathalie Oberweis (déi Lénk), auteure | Ech
si bal faerdeg.

M. Mars Di Bartolomeo, Président de séance | Den
Hér Kartheiser huet ... il m'a pris de vitesse, well ech
hat e ganz grousst Fragezeichen, wou déi Proposition
de loi géif ...

Mme Nathalie Oberweis (déi Lénk), auteure |
... hierkénnt.

M. Mars Di Bartolomeo, Président de séance |
... hierkommen an der Prozedur, fir den Avis vun der
Ombudsman ze analyséieren. Bon, Dir hutt eis elo
eng Opklarung ginn. Ech géif Iech bieden, an Zukunft
net Ar perséinlech respektiv Ar Iwwerleeunge respek-
tiv Initiative vun Arer Partei ze vermésche mat engem
Rapport vun der Kommissioun. Dat ass ierféierend.
An dat ass och net gutt fir d’Analys vum Rapport vun
der Ombudsman. Merci!

Mme Nathalie Oberweis (déi Lénk), auteure | Ech
soen Iech Merci fir dés ... Merci, Har President. A ganz
kloer ass d'Proposition de loi a mengem Numm res-
pektiv am Numm vun eiser Partei. Et deet mer leed,
wann ech dat net preziséiert hunn, dat war mer ent-
wutscht. Mee et ass effektiv ganz kloer.

Ech sinn dann och effektiv bal fderdeg. Ech géif just
meng Proposition de loi fderdeg presentéieren.

Wéi gesot, mir proposéieren dann an déser Gesetzes-
propos, fir dés Rechter nees onémgénglech hierze-
stellen an den Artikel am Gesetz ze erweideren eeben
duerch Kanner, déi a charge vum Regroupant sinn. Do-
madder géife mer dann net némmen den Intérét supé-
rieur vum Enfant, also vum Kand, respektéieren, mir
géifen och keng Diskriminatioun téschent de Kanner
maachen. Des Weidere géif dés Erweiderung d'Recht
op Famill a Familljeliewen och voll émsetzen.

Et kann ee sech froen, wouduerch dés Annerung ei-
gentlech an der Pratique administrative zustane koum.
Et ass op jidde Fall kloer, dass duerch dés restriktiv
Praktik, déi elo rezent ass, Rechter vum Beneficiaire,
also vum Regroupant, ageschrankt ginn, mee och
kloer Kannerrechter an den Intérét supérieur vum
Kand a Fro gestallt ginn.

An au vu vun der Stderkung vun de Rechter, vun de
Kannerrechter oder och vun de Familljerechter, déi elo
an der Verfassung gestderkt ginn, denken ech, dass
dés Praktik net an der Volontéit vun der Regierung
ass. An ech hoffen dann, dass dés Proposition de loi op
ganz oppen Oueren an op vill positive Feedback stéisst.

8028 - Proposition de loi modifiant la loi modifiée du 29
aodit 2008 sur la libre circulation des personnes et Iimmi-
gration

8.7896 - Débat d'orientation sur le rap-
port d'activité de I'Ombudsman (2020)
(suite)

Rapport de la Commission des Pétitions (suite)

Ofschléissend wéilt ech gdre soen, dass et immens
wichteg ass, d’Ombudsman als Institutioun ze stder-
ken. Et ass effektiv esou, dass d’Ombudsman eng
immens wichteg Ulafstell ass, mee leider beschrankt
ass an hire Kompetenzen. D'Prinzippie vu Venedeg



